
ᑭᓲᕙ ᐸᐅᕐᒧᑦ ᑖᒃᓰᔭᕈᑎ? 

ᐸᐅᕐᒧᑦ ᑖᒃᓰᔭᕈᑎ ᒐᕙᒪᑐᖃᒃᑯᓐᓂ ᑖᒃᓰᔭᕈᑎᐅᓕᓵᖅᑐᖅ ᐅᖅᓱᐊᓗᖕᒧᑦ. ᔪᓚᐃ 1, 2019−ᒥ 

ᐊᑐᓕᖅᑎᑕᐅᓚᐅᖅᑐᖅ ᓄᓇᕗᒻᒥ.  

 

ᐅᖅᓱᐊᓗᖕᒥ ᐊᑭᑦᑐᕆᐊᖅᑎᑦᑎᓪᓗᑎᒃ, ᑲᓇᑕᐅᑉ ᒐᕙᒪᒃᑯᖏᑦ ᑲᓇᑕᒥᐅᓂᒃ 

ᐊᑐᙱᓐᓂᖅᓴᐅᖁᔨᓂᐊᖅᐳᑦ. ᐅᖅᓱᐊᓗᖕᒥ ᐊᑐᙱᓐᓂᖅᓴᐅᒍᑎᒃ ᐳᔪᕐᓗᖕᒥ 

ᐃᓯᐊᕿᙱᓐᓂᖅᓴᐅᔪᓐᓇᖅᐳᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᓪᓗ ᓴᐳᔾᔨᔪᓐᓇᕐᓂᖅᓴᐅᓗᑎᒃ.  

 

ᐅᖅᓱᐊᓗᒃ ᐊᑭᑦᑐᕆᐊᕐᓂᐊᖅᐸ ᓄᓇᕗᒻᒥ? 

ᐄ. ᔪᓚᐃ 1, 2019−ᒥ, ᓄᓇᕗᒻᒥ ᐅᖅᓱᐊᓗᒃ ᐊᑭᑦᑐᕆᐊᕐᓂᐊᖅᐳᖅ ᐸᐅᕐᒧᑦ ᑖᒃᓰᔭᕈᑎ 

ᐱᔾᔪᑎᒋᓪᓗᒍ.  

 

ᐊᑭᑦᑐᕆᐊᖅᑕᐅᓂᖓ ᒪᓕᖃᑦᑕᖅᐳᖅ ᐊᑐᓂ ᐅᖅᓱᐊᓘᑉ ᐃᕐᕈᑦᑎᐊᖅᓯᒪᓂᖓᓂ. ᐆᒃᑑᑎᒋᓗᒍ, 

ᐸᐅᕐᒧᑦ ᑖᒃᓰᔭᕈᑎ ᒑᓯᒧᑦ 4.7 ᓴᓐᔅᑐᐸᓗᒃᐳᖅ ᖃᓪᓗᑎ ᐊᑕᐅᓯᖅ ($0.047/L), ᐊᒻᒪ ᐸᐅᕐᒧᑦ 

ᑖᒃᓰᔭᕈᑎ ᐃᒐᓯᐅᒻᒧᑦ ᐊᒻᒪ ᐃᒡᓘᑉ ᐅᖅᑰᓴᐅᑎᖓᓄᑦ 5.5 ᓴᓐᔅᑐᐸᓗᒃᐳᖅ ᖃᓪᓗᑎ ᐊᑕᐅᓯᖅ 

($0.055/L). 

 

ᒐᕙᒪᑐᖃᒃᑯᑦ ᐸᕐᓇᐃᓯᒪᕗᑦ ᐸᐅᕐᒧᑦ ᑖᒃᓰᔭᕈᑎᒥᑦ ᐊᑭᑦᑐᕆᐊᖅᑎᑦᑎᔪᒪᓪᓗᑎᒃ ᐊᕐᕌᒍᓂᑦ ᐱᖓᓱᓂᑦ 

ᐊᑐᕐᓂᐊᖅᑐᓂᑦ (2020, 2021 ᐊᒻᒪ 2022). ᓇᓚᐅᑦᑖᖅᓯᒪᔭᕗᑦ ᐊᑭᑦᑐᕆᐊᕐᓂᐊᕋᓱᒋᓪᓗᒍ 2.4 

ᓴᓐᔅᒥᑦ ᖃᓪᓗᑎ ᐊᑕᐅᓯᖅ ᐊᕐᕌᒍᑕᒫ ᒑᓴᓕ ᐊᒻᒪ 2.75 ᓴᓐᔅᒥᑦ ᖃᓪᓗᑎ ᐊᑕᐅᓯᖅ ᐃᒐᓯᐅᑦ 

ᐃᒡᓗᒧᓪᓗ ᐅᖅᑰᓴᐅᑦ ᐊᕐᕌᒍᑕᒫ. ᒐᕙᒪᑐᖃᖅᑯᑦ ᐋᖅᑭᒃᓱᐃᕗᑦ ᐊᑭᓪᓚᕆᒋᓂᐊᖅᑕᖏᓐᓂᒃ. 

 

ᑕᒪᓐᓇ ᐅᕙᓐᓄᑦ ᖃᓄᖅ ᑐᑭᖃᖅᐸ? 

ᐸᐅᕐᒧᑦ ᑖᒃᓰᔭᕈᑎ ᐊᑭᑦᑐᕆᐊᖅᑎᑦᑎᓂᐊᖅᐳᖅ ᐅᖅᓱᐊᓘᑉ ᐊᑭᓕᒫᖓᓂᒃ ᐊᑭᓕᖅᓱᖃᑦᑕᖅᑕᕕᑦ. 

ᐆᒃᑑᑎᒋᔭᐅᔪᑦ: 

 $2.80−ᐸᓗᖕᒥᑦ ᐊᑭᑦᑐᕆᐊᕐᓂᐊᖅᐳᖅ 60 ᖃᓪᓗᑎ ᐅᖅᓲᓯᕝᕕᒃ ᒑᓯᒥᑦ ᑕᑕᓪᓗᒍ; 

 $0.90−ᒥᑦ ᐊᑭᑦᑐᕆᐊᕐᓂᐊᖅᐳᖅ ᑕᓪᓕᒪᓯᐅᑦ ᑕᑕᓪᓗᒍ; 

 $60−ᑐᐸᓗᖕᒥᑦ ᐊᑭᑦᑐᕆᐊᕐᓂᐊᖅᐳᖅ 250 ᒑᓚᓐᓂᒃ ᓂᐅᕕᕐᓂᐊᕐᓗᓂ ᐃᒡᓘᑉ 

ᐅᖅᑰᓴᐅᑎᖓᓂ;  

ᓄᓇᕗᒻᒥᐅᑦ ᐃᒐᓯᐅᒻᒥᒃ ᐊᑐᕐᓂᖅᓴᐅᕙᒃᑐᑦ ᐸᐅᕐᒧᑦ ᑖᒃᓰᔭᕈᑎᒥᑦ ᐊᑭᓕᖅᓱᐃᓂᖅᓴᐅᓂᐊᖅᐳᑦ. 

ᑕᒪᓐᓇ ᐱᔾᔪᑎᒋᓪᓗᒍ, ᓇᖕᒥᓂᖃᖅᑏᑦ ᐊᒻᒪ ᐊᖏᕐᕋᒥᓂ ᐅᖅᑰᓴᐅᑎᒧᑦ ᐊᑭᓕᖅᓱᐃᕙᒃᑐᑦ 

ᐊᒃᑐᖅᑕᐅᓛᖑᓂᐊᕋᓱᒋᔭᕗᑦ. ᐸᐅᕐᒧᑦ ᑖᒃᓰᔭᕈᑎ ᓄᓇᒃᑰᕈᑎᓕᖕᓂᒃ ᐊᒻᒪ ᓄᓇᒃᑰᕈᑎᓂᒃ 

ᐊᑐᖅᐸᒃᑐᓂᒃ ᐊᒃᑐᐃᓂᐊᕆᕗᖅ.  

ᐅᖅᓱᖅᑖᖅᐸᒃᑐᑦ ᒥᑭᑦᑑᒐᓗᐊᒥᑦ ᐸᐅᕐᒧᑦ ᑖᒃᓰᔭᕈᑎᒥᑦ ᐊᑭᓖᖃᑦᑕᑐᐃᓐᓇᕆᐊᖃᕆᕗᑦ ᐊᓯᖏᑎᒍᑦ, 

ᓄᓇᓕᖕᓂ ᓇᖕᒥᓂᖁᑎᒋᔭᐅᔪᑦ ᐊᑭᑦᑐᕆᐊᖅᑎᑦᑎᒃᐸᑕ ᐱᖁᑎᓄᑦ ᐱᔨᑦᑎᕋᐅᑎᓄᓪᓗ ᓇᖕᒥᓂᖅ 

ᐅᖅᓱᐊᓗᒃᑖᒥᓄᑦ ᐊᑭᓕᐅᑎᒃᓴᒥᑦ. 

ᖃᔅᓯᑐᓪᓚᑦᑖᓕᓛᕐᒪᖔᑦ ᐅᖃᕈᓐᓇᙱᒃᑲᓗᐊᖅᑎᓪᓗᒋᑦ, ᒐᕙᒪᑐᖃᒃᑯᑦ  (ᐊᕙᑎᓕᕆᔨᒃᑯᑦ ᐊᒻᒪ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ) ᓇᓚᐅᑦᑖᖅᐳᑦ ᖃᑦᑕᙳᑎᒌᑦ ᓄᓇᕗᒻᒥ $1,100−ᑲᓐᓂᕐᓂᒃ 

ᐊᑭᓖᖃᑦᑕᓕᓛᕐᓂᖏᓐᓂᒃ 2022 ᑐᖔᓂ, ᒐᕙᒪᑐᖃᒃᑯᑦ ᐸᐅᕐᒧᑦ ᑖᒃᓰᔭᕈᑎᖓ ᐃᓱᖓᓄᑦ 

ᑎᑭᓯᒪᓕᖅᐸᑦ. ᖃᑕᙳᑎᒌᑦ ᐃᒐᓯᐅᒻᒥᑦ ᐊᑭᓕᖅᓱᐃᕙᙱᑦᑐᑦ ᐊᒃᑐᖅᑕᐅᙱᓐᓂᖅᓴᐅᓂᐊᖅᐳᑦ.   

 

ᐸᐅᕐᒧᑦ ᑖᒃᓰᔭᕈᑎᓄᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᖃᓄᐃᑕᐅᓂᐊᖅᐸᓪᓕ? 

ᑲᓇᑕᐅᑉ ᒐᕙᒪᒃᑯᖏᑦ ᐊᖏᕈᑎᖃᓚᐅᖅᐳᑦ ᐸᐅᒃᓴᓄᑦ ᑖᒃᓰᔭᕈᑎᑦ ᓄᓇᕗᒻᒥ ᑲᑎᑕᐅᖃᑦᑕᖅᑐᑦ 

ᓄᓇᕗᑦ ᒐᕙᒪᖓᓄᑦ ᑐᓂᔭᐅᖃᑦᑕᕐᓂᐊᕐᓂᖏᓐᓂᒃ. ᑕᐃᒪᐃᓕᐅᕈᑎᒃ ᓄᓇᕗᒻᒥᐅᓄᑦ ᐸᐅᕐᒧᑦ 

ᑖᒃᓰᔭᕈᑕᐅᔪᓕᒫᑦ ᓄᓇᕗᒻᒦᖏᓐᓇᕐᓂᐊᖅᐳᑦ.   

 

ᓄᓇᕗᑦ ᒐᕙᒪᒃᑯᑦ ᐊᑐᒃᑲᓐᓂᖃᑦᑕᓛᕈᒪᔪᑦ ᐸᐅᕐᒧᑦ ᑮᓇᐅᔭᖅᑖᕆᔭᐅᕙᓪᓕᐊᔪᓕᒫᓂᒃ ᓄᓇᕗᑦ 

ᒪᑭᒪᔾᔪᑎᖏᓐᓄᐊᖅᑕᐅᒃᑲᓐᓂᖅᐸᒡᓗᑎᒃ. ᑕᐃᒪᐃᓕᐅᕈᓐᓇᖅᐳᑦ ᐊᔾᔨᒌᙱᑦᑐᓂᒃ ᐊᑐᕐᓗᑎᒃ.  

2019−ᒥ, ᓄᓇᕗᑦ ᒐᕙᒪᒃᑯᑦ ᐸᕐᓇᒃᓯᒪᕗᑦ ᐸᐅᕐᒧᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ 

ᐊᑭᓕᐅᑕᐅᖃᑦᑕᕈᒪᓪᓗᑎᒃ ᓄᑖᒧᑦ ᓄᓇᕗᒻᒥ ᐸᐅᕐᒧᑦ ᐃᑲᔫᑎᓄᑦ, ᐸᐅᕐᒧᑦ ᑖᒃᓯᔭᕈᑎᑦ ᓄᓇᕗᒻᒥᐅᑦ 

ᐊᑭᓕᖅᓱᖅᑕᐅᕙᒃᑐᑦ ᒥᒃᖠᕚᓪᓕᕈᑕᐅᓗᓂ. ᓄᓇᕗᑦ ᒐᕙᒪᒃᑯᑦ ᒪᓕᒐᕐᒥᒃ ᓴᖅᑭᑎᑦᑎᓚᐅᕆᕗᑦ, 

ᑲᔪᓯᑎᑕᐅᒃᐸᑦ, ᐃᓄᐃᑦ ᐃᓐᑲᒻᑖᒃᓰᔭᕈᑎᖏᓐᓂᒃ ᒥᒃᖠᒋᐊᕈᑕᐅᓇᔭᖅᖢᓂ ᐊᒻᒪ ᒥᑭᑦᑐᑦ ᓇᖕᒥᓂᓖᑦ 

ᐊᑭᓕᖅᓱᖅᑕᖏᓐᓂᒃ. 

 

ᖃᖓᙳᖅᐸᑦ, ᑲᓇᑕᐅᑉ ᒐᕙᒪᒃᑯᖏᑦ ᐅᓄᖅᓯᒋᐊᖅᑎᑦᑎᒃᐸᑕ ᐸᐅᕐᒧᑦ ᑖᒃᓰᔭᕈᑎᒥᒃ ᑮᓇᐅᔭᓂᒡᓗ 

ᐅᓄᕐᓂᖅᓴᓂᒃ ᑲᑎᑦᑎᓕᕐᓗᑎᒃ, ᓄᓇᕗᑦ ᒐᕙᒪᒃᑯᑦ ᐊᓯᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ 

ᕿᓂᓕᕐᓂᐊᖅᐳᑦ ᑖᒃᑯᓂᖓ ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ. 

ᑭᓲᕙ ᓄᓇᕗᒻᒥ ᐸᐅᕐᒧᑦ ᐃᑲᔫᑎ?  

ᓄᓇᕗᒻᒥ ᐸᐅᕐᒧᑦ ᐃᑲᔫᑎ ᓄᑖᖑᓪᓗᓂ ᐱᓕᕆᐊᖑᕗᖅ ᓄᓇᕗᑦ ᒐᕙᒪᒃᑯᓐᓂᙶᖅᑐᖅ. 

ᓄᓇᕗᒻᒥᐅᓄᑦ ᐋᖅᑭᐅᒪᐃᓐᓇᕈᑕᐅᓂᐊᖅᐳᖅ ᒐᕙᒪᑐᖃᒃᑯᓐᓂ ᐸᐅᕐᒧᑦ ᑖᒃᓰᔭᕈᑎᒥᒃ ᓇᑉᐸᖓᓂ 

ᐊᑭᓖᔾᔪᑕᐅᓗᓂ ᓂᐅᕕᖅᑐᖃᖅᑎᓪᓗᒍ.  ᐆᒃᑑᑎᒋᔭᐅᔪᑦ:  

 ᐸᐅᕐᒧᑦ ᑖᒃᓰᔭᕈᑎ ᐅᖅᓱᐊᓗᖕᒧᑦ ᐊᑭᑦᑐᕆᐊᕈᑕᐅᕗᖅ 4.7 ᓴᓐᔅᐸᓗᖕᒥᑦ ᖃᓪᓗᑎ ᐊᑕᐅᓯᖅ. 

ᓄᓇᕗᑦ ᒐᕙᒪᒃᑯᑦ ᐸᐅᕐᒧᑦ ᐃᑲᔫᑎᖃᕐᓂᖏᓐᓄᑦ, ᓄᓇᕗᒻᒥᐅᑦ ᓇᑉᐸᐃᓐᓇᖓᓂ 

ᐊᑭᓖᖃᑦᑕᕐᓂᐊᖅᐳᑦ (2.35 ᓴᓐᔅᐸᓗᖕᒥᑦ ᖃᓪᓗᑎ ᐊᑕᐅᓯᖅ) ᐅᖅᓴᖅᑕᐅᑎᓪᓗᒋᑦ. ᑕᐃᒪᓕ, 

$2.80−ᑲᓐᓂᕐᓂᒃ ᐊᑭᓖᙱᖔᕐᓗᑎᒃ 60 ᖃᓪᓗᑎ ᐅᖅᓲᓯᕝᕕᒃ ᑕᑕᓐᓂᐊᕐᓗᒍ, ᓄᓇᕗᒻᒥᐅᑦ 

$1.40−ᑲᓐᓂᑐᐃᓐᓇᕐᓂᒃ ᐊᑭᓖᒃᑲᓐᓂᖃᑦᑕᕐᓂᐊᖅᐳᑦ. ᐊᒻᒪᓗ, $0.90−ᑲᓐᓂᕐᓂᒃ 

ᐊᑭᓖᙱᖔᕐᓗᑎᒃ ᑕᓪᓕᒪᓯᐅᑦ ᐅᖅᓲᓯᕝᕕᒃ ᑕᑕᓪᓗᒍ, ᓄᓇᕗᒻᒥᐅᑦ $0.45−ᑐᐃᓐᓇᕐᒥᒃ 

ᐊᑭᓖᒃᑲᓐᓂᖃᑦᑕᕐᓂᐊᖅᐳᑦ. 

 ᐸᐅᕐᒧᑦ ᑖᒃᓰᔭᕈᑎ ᐅᖅᑰᓴᐅᑎᒧᑦ ᐊᑭᑦᑐᕆᐊᕈᑕᐅᕗᖅ 5.5 ᓴᓐᔅᐸᓗᖕᒥᑦ ᖃᓪᓗᑎ ᐊᑕᐅᓯᖅ. 

ᓄᓇᕗᑦ ᒐᕙᒪᒃᑯᑦ ᐸᐅᕐᒧᑦ ᐃᑲᔫᑎᖃᕐᓂᖏᓐᓄᑦ, ᓄᓇᕗᒻᒥᐅᑦ ᓇᑉᐸᐃᓐᓇᖓᓂ 

ᐊᑭᓖᖃᑦᑕᕐᓂᐊᖅᐳᑦ (2.75 ᓴᓐᔅᐸᓗᖕᒥᑦ ᖃᓪᓗᑎ ᐊᑕᐅᓯᖅ) ᐊᑭᓕᒐᒃᓴᒥᓂᒃ. ᑕᐃᒪᓕ, 

$60−ᑲᓐᓂᕐᓂᒃ ᐊᑭᓖᙱᖔᕐᓗᑎᒃ 250 ᒑᓚᓐ ᐃᒡᓗᒧᑦ ᐅᖅᑰᓴᐅᑎᒧᑦ, ᓄᓇᕗᒻᒥᐅᑦ 

$30−ᑲᓐᓂᑐᐃᓐᓇᕐᓂᒃ ᐊᑭᓖᒃᑲᓐᓂᖃᑦᑕᕐᓂᐊᖅᐳᑦ. 

 

ᑖᓐᓇ ᐅᖅᓱᐊᓗᓕᒫᓄᑦ ᐊᑐᖅᐳᖅ ᓄᓇᕗᑦ ᒐᕙᒪᒃᑯᑦ ᓂᐅᕐᕈᑎᒋᕙᒃᑕᖏᓐᓄᑦ 

ᐅᖅᓱᐊᓗᓕᕆᔨᒃᑯᑎᒍᑦ (PPD).  

 

ᖃᓄᖅ ᓄᓇᕗᑦ ᒐᕙᒪᒃᑯᑦ ᐸᐅᕐᒧᑦ ᐃᑲᔫᑎᖓ ᐊᓯᔾᔨᕐᓂᐊᖅᐸ ᖃᑯᒍᙳᖅᐸᑦ? 

ᒐᕙᒪᑐᖃᒃᑯᑦ ᐸᕐᓇᐃᓯᒪᕗᑦ ᐸᐅᕐᒧᑦ ᑖᒃᓰᔭᕈᑎᒥᑦ ᐊᑭᑦᑐᕆᐊᖅᑎᑦᑎᔪᒪᓪᓗᑎᒃ ᐊᕐᕌᒍᓂ ᐱᖓᓱᓂᑦ 

ᐊᑐᕐᓂᐊᖅᑐᓂᑦ (2020, 2021 ᐊᒻᒪ 2022). ᑖᒃᑯᐊ ᐊᕐᕌᒍᑦ ᐊᑐᖅᑎᓪᓗᒋᑦ, ᓄᓇᕗᑦ ᒐᕙᒪᒃᑯᑦ 

ᓄᓇᕗᒻᒥ ᐸᐅᕐᒧᑦ ᐃᑲᔫᑎᑦ ᓱᓕ ᐊᑭᓕᖅᓱᐃᔾᔪᑕᐅᓂᐊᖅᐳᑦ ᐸᐅᕐᒧᑦ ᑖᒃᓰᔭᕈᑎᑦ ᓇᑉᐸᖓᓂᒃ 

ᓄᓇᕗᒻᒥᐅᓄᑦ. ᒐᕙᒪᑐᖃᒃᑯᑦ ᑖᒃᓰᔭᕈᑎᖏᑦ ᐅᓄᖅᓯᒋᐊᖅᐸᑕ, ᓄᓇᕗᒻᒥ ᐃᑲᔫᑎᒃᓴᑦ 

ᐅᓄᖅᓯᒋᐊᕐᓂᐊᕆᕗᑦ.  

ᒐᕙᒪᑐᖃᒃᑯᑦ ᑖᒃᓯᓕᕆᔾᔪᑎᖓ 2022−ᒥ ᐊᓂᒍᖅᐸᑦ, ᓄᓇᕗᑦ ᒐᕙᒪᖓᑦ ᓱᒃᑲᐃᑦᑐᒥᑦ 

ᐅᓄᕈᓐᓃᖅᐸᓪᓕᐊᑎᑦᑎᓕᕐᓂᐊᖅᐳᑦ ᐃᑲᔪᖅᑐᐃᔾᔪᑎᖓᓂᒃ 10−ᐳᓴᓐ ᐊᕐᕌᒍᑕᒫ ᑭᓯᐊᓂ 

ᐃᑲᔫᑎᒃᓴᖓ ᑲᔪᓯᔪᓐᓃᑦᑎᐊᖅᐸᑦ 2028−ᒥ. 

ᓄᓇᕗᒻᒥᐅᑦ ᑕᒪᐃᓐᓄᑦ ᐊᔾᔨᖓᓂᒃ ᐊᑭᑦᑐᕆᐊᕐᓂᐊᕆᕗᑦ ᐊᓯᖏᓐᓂᒃ ᑲᓇᑕᒥᐅᑎᑐᑦ, ᑭᓯᐊᓂ 

ᐊᑯᓂᐅᓂᖅᓴᐅᓗᓂ. ᑕᒪᓐᓇ ᐃᓕᓴᖅᓯᔾᔪᑕᐅᓂᐊᖅᐳᖅ ᓄᓇᕗᒻᒥᐅᑦ 

ᖃᓄᖅᑑᕈᑎᒃᓴᖃᙱᓐᓂᖅᓴᐅᓂᖏᓐᓂᒃ ᖃᓪᓗᓈᓃᑦᑐᑐᑦ ᑲᓇᑕᒥᐅᓂᑦ ᐅᖅᓱᐊᓗᖕᒥᒃ ᐊᑐᖅᐸᒃᑐᑦ 

ᒥᒃᖠᕚᓪᓕᖁᓪᓗᒋᑦ. ᓯᓚᕗᑦ ᓂᒡᓚᓱᓗᐊᕐᓂᖓᓄᑦ, ᐅᖓᓯᖕᓂᖓᓄᑦ, ᐊᒻᒪ ᐅᖅᓱᐊᓗᖕᒥᑦ 

ᐊᑐᓪᓚᕆᒋᐊᖃᕐᓂᖏᓐᓄᑦ ᓂᕿᒃᓴᒧᑦ ᐃᖏᕐᕋᔾᔪᑎᓄᓪᓗ, ᐊᑯᓂᐅᓂᖅᓴᖅ ᐋᖅᑭᒋᐊᕋᓱᖕᓂᐊᖅᐳᒍᑦ.  

 

ᐆᒻᒪᖅᑯᑎᑦ ᐅᕝᕙᓘᓐᓃᑦ ᑎᖕᒥᓲᑦ ᐊᑭᑦᑐᕆᐊᕐᓂᐊᖅᐸᑦ ᐸᐅᕐᒧᑦ ᑖᒃᓰᔭᕈᑎ ᐱᔾᔪᑎᒋᓪᓗᒍ? 

ᓈᓴᐅᑎᖓ.  

 

ᐸᐅᕐᒧᑦ ᑖᒃᓰᔭᕈᑎ ᐊᖏᕈᑕᐅᓚᐅᙱᑎᓪᓗᒍ, ᓄᓇᕗᑦ ᒐᕙᒪᒃᑯᑦ ᑲᓇᑕᒥ 

ᖃᓄᖅᑑᖁᔨᓪᓚᕆᓚᐅᖅᐳᑦ ᐃᓕᓴᕆᔭᐅᖁᓪᓗᒍ ᓄᓇᕗᒻᒥ ᖃᓄᐃᓕᖓᓂᖓ ᐊᔾᔨᒋᔭᐅᙱᓐᓂᖓᓂ. 

ᐱᓕᕆᐊᕆᔭᑦᑕ ᐃᓚᒋᓪᓗᓂᐅᒃ, ᓄᓇᕗᑦ ᒐᕙᒪᖓᑦ ᐊᐃᕙᔾᔪᑎᖃᓪᓚᕆᓚᐅᖅᐳᑦ ᑖᒃᓰᔭᕈᑎᑦ 

ᐊᑐᖅᑕᐅᖁᙱᖦᖢᒋᑦ ᐅᖅᓱᐊᓗᖕᒧᑦ ᐆᒻᒪᖅᑯᑎᒧᑦ ᐊᐅᓚᔾᔪᑎᒧᑦ ᐊᑐᖅᑕᐅᕙᒃᑐᓄᑦ (ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ) ᐅᕝᕙᓘᓐᓃᑦ ᑎᖕᒥᓲᖅᓯᐅᒻᒧᑦ ᖃᖓᑕᔪᓄᑦ ᐊᑐᖅᑕᐅᕙᒃᑐᑦ, ᓄᓇᕗᒻᒥᙶᖅᑐᑦ 

ᐅᕝᕙᓘᓐᓃᑦ ᓄᓇᕗᑦ ᐃᓗᐊᓂ. ᑲᓇᑕᒥ ᐊᖏᕈᑕᐅᓚᐅᖅᐳᖅ, ᐊᖏᓚᐅᕐᓂᖏᓐᓄᓪᓗ, ᓄᓇᕗᒻᒥᐅᑦ 

ᐊᑭᓕᖅᓱᐃᒃᑲᓐᓂᕆᐊᖃᔾᔮᙱᑉᐳᑦ ᐆᒻᒪᖅᑯᑎᒧᑦ ᐅᕝᕙᓘᓐᓃᑦ ᑎᖕᒥᓲᓄᑦ ᐸᐅᕐᒧᑦ ᑖᒃᓰᔭᕐᓂᖏᓐᓄᑦ. 

 

ᖃᓄᖅ ᐸᐅᕐᒧᑦ ᑖᒃᓰᔭᕈᑎ ᐊᒃᑐᐃᓂᐊᖅᐸ ᓄᓇᕗᒻᒥ ᐅᔭᕋᖕᓂᐊᕐᕕᖕᓂ? 

ᐅᔭᕋᖕᓂᐊᕐᕕᓕᕆᔨᑦ ᐅᖅᓱᐊᓗᖕᒥᑦ ᐊᑐᕕᒡᔪᐊᖃᑦᑕᖅᐳᑦ ᓄᓇᕗᒻᒥ ᐳᔪᕐᓗᖓᓄᓪᓗ 

ᐃᓯᐊᕿᑎᑦᑎᕕᒡᔪᐊᖅᐸᒃᖢᑎᒃ, ᑭᓯᐊᓂ ᓄᓇᕐᔪᐊᕐᒥ ᐊᑭᓕᖅᓱᐃᖃᑦᑕᕆᐊᖃᕆᕗᑦ ᐊᒻᒪ 

ᐊᑭᑦᑐᕋᐅᑎᕙᒃᖢᑎᒃ.  

 

ᑲᓇᑕᐅᑉ ᒐᕙᒪᒃᑯᖏᑦ ᐋᖅᑭᒃᓱᐃᑎᓪᓗᒋᑦ ᐸᐅᕐᒧᑦ ᑖᒃᓰᔭᕈᑎᑦ ᒪᓕᒐᖏᓐᓂᒃ, ᓄᓇᕗᑦ ᒐᕙᒪᒃᑯᑦ 

ᐃᓱᒪᒃᓯᐅᖁᔨᓚᐅᖅᐳᑦ ᑖᒃᓰᔭᕈᑎᑦ ᐊᒃᑐᐃᓂᖏᓐᓂᒃ ᓄᓇᕗᒻᒥ ᐅᔭᕋᖕᓂᐊᕐᕕᓕᕆᔨᓄᑦ.  

ᑲᓇᑕᐅᑉ ᒐᕙᒪᒃᑯᖏᑦ ᐃᓚᓕᐅᔾᔨᓚᐅᖅᐳᑦ ᐊᔾᔨᐅᙱᑦᑐᒥᑦ ᖃᐅᔨᓴᕈᑎᒥᑦ ᑕᐃᔭᐅᔪᒥᑦ 

"ᓴᖅᑭᑕᐅᕙᓪᓕᐊᔪᑦ ᒪᓕᒡᓗᒋᑦ ᐊᑭᓕᖅᓱᐃᔾᔪᑎ" ᐸᐅᕐᒧᑦ ᑖᒃᓰᔭᕈᑎᒥᑦ ᐊᑭᒃᖠᕚᓪᓕᕈᑕᐅᓪᓗᓂ 

ᐅᔭᕋᖕᓂᐊᕐᕕᖕᓄᑦ ᐊᑭᓕᖅᓱᖅᑕᐅᕙᒃᑐᒥᑦ, ᑎᓕᐅᕇᓐᓇᖅᖢᑎᒡᓗ ᐅᔭᕋᖕᓂᐊᕐᕕᓕᕆᔨᓂᑦ 

ᐊᓯᖏᓐᓂᒡᓗ ᓴᓇᕝᕕᕐᔪᐊᓂᒃ ᐳᔫᖅᑎᑦᑎᕕᒡᔪᐊᖅᐸᒃᑐᓂᑦ ᐃᓯᐊᕿᑎᑦᑎᙱᓐᓂᖅᓴᐅᖁᔨᓪᓗᑎᒃ. 

ᑐᑭᓯᒋᐊᕈᓐᓇᖅᑐᑎᑦ, ᖃᕋᓴᐅᔭᒃᑯᑦ ᖃᐅᔨᒋᐊᕐᓗᒍ ᑲᓇᑕᒥ ᑮᓇᐅᔭᐃᑦ ᐃᓯᖅᐸᑦᑐᑦ ᒥᔅᓵᓄᑦ 

ᖃᕋᓴᐅᔭᒃᑯᑦ. 

ᑭᓲᕙᑦ ᐅᖅᓱᐊᓗᒃᓴᑦ? 

ᐅᖅᓱᐊᓗᒃᓴᖅ ᐸᐅᕐᒥᒃ ᐊᓂᐊᑎᑦᑎᕙᒃᐳᖅ ᐊᓯᖏᓐᓂᒡᓗ ᐅᓗᕆᐊᓇᖅᑐᓂᒃ ᐃᓯᐊᕿᑎᑦᑎᕙᒃᖢᓂ 

ᓯᓚᒧᑦ ᐃᑯᐊᓚᑎᑕᐅᔭᕌᖓᒥᒃ. ᐅᑯᐊ ᐆᒃᑑᑎᒋᔭᐅᔪᑦ, ᒐᓴᓖᓐ, ᐅᖅᑰᓴᐅᑦ, ᐃᒐᓯᐅᑦ, ᐊᒻᒪ 

ᓱᐴᔫᖅᓯᐅᑦ. 

 

 


